
GEMENGEROT

VUM 26 JULI 2024

Present: de Buergermeeschter Félix Eischen (CSV) an de Schiffe Marc Bissen (LSAP), d'Gemengeconseillere Cheryl Binck-Geschwind
(CSV), Bonifas Larry (déi gréng), Guy Breden (CSV), Maryse Frantzen (DP), Natacha Koch (CSV), Guy Kohnen (CSV), Patrick Krecké

(DP) Claudine Meyer-Deitz (LSAP), Max Molitor (LSAP) an Nathalie Noesen-Heintz (LSAP)

Entschéllegt: Romain Kockelmann (CSV), Schiffen

Ufank vun der Sétzung: 08.30 Auer

All Punkte vum Ordre du Jour, mat Ausnam vum Punkt 3, goufen eestémmeg ugeholl.

EFFENTLECH SETZUNG

KOMMUNIKATIOUNEN

De Buergermeeschter, Félix Eischen (CSV),
begréisst zu der Gemengerotssétzung vum
26 Juli 2024. Den Ordre de jour gétt unanime
ugeholl.

D’Madamm Nathalie Noesen-Heintz (LSAP)
gétt e puer Informatiounen iwwert de LEA-
DER Létzebuerg West. De 15 November 2024
fankt den Har Benjamin Klein bei LEADER
Létzebuerg West u mat schaffen a kémmert
sech ém alles wat d’Entwécklung vum land-
leche Raum ubelaangt a wiert och do den
Uspriechpartner si fir Projeten an deem
Domaine. D’Damen vum Leader-Westen
hate jo och schonns eng Presentatioun op der
Gemeng Kielen. Wat Projete vun 2023-2029
ubelaangt, do hat déi inklusiv Chorale ,,All
together” am Mee e Concert an ufanks Juli
haten dés op der Kinnekswiss en Ofschloss-
concert wou vill Leit zesumme komm sinn.
Wat Jugend ugeet war jo d’'Iddi dass d’Jugend-
haiser méi enk sollen zesumme schaffen an
dést Konzept ass och lo virgestallt ginn. An
dem Kontext, ginn et zwee Jugendhaiser an
zwar dat vu Stengefort an dat vun Aischen
déi schonn gemeinsam Danzcoursen orga-
niséieren an déi och wéllen um ,,On Stéitsch*
Festival optrieden.

Den 22 September 2024 gétt e Seefekéschte-
Cours zu Bissen geplangt. Do kritt all
Jugendhaus e Kit fir d’Seefekéschte selwer
zesummen Zze bauen. Ab dem 4 Oktober
2024 kacht eemol am Mount e Jugendhaus
fir en anert am Kader vum ,,PerfectDiner“ a
dofir kréien si och eng Bewdertung an da gétt
eng Final organiséiert wou déi 3 Bescht fir de
Kommitee vuam Leader-Westen kachen an déi
kréien dann och e Priis an déi aner kréien en
Trouschtpriis. Et ginn och gemeinsam Sum-
meraktivitéiten ab dem néchste Joer téschent
de Jugendhaiser vum Westen organiséiert.
D’Madamm Sarah Mathieu vum LEADER
Létzebuerg West huet sech de 15 Juli 2024
mam Hir Ben Jacoby vum JUKI getraft fir

eng Strategie am Kader vun der Closer App
opzestellen.

Den 03 Juli 2024 ass en Accord vum Land-
wirtschaftsministére komm fir d’Regional
Energie Cooperative - LEADER Létzebuerg
West. Et ass nach keen Accord komm fir

‘alternativ Wunnformen, d’regional Effent-
lechkeet - an d’Zesummenaarbecht an de
regionale Buergermeeschterrot. Den 01 Juli
2024 war zu Mamer déi offiziell Aweiung
vum Mamer Kinneksgaart, dat ass e Gemein-
schaftsgaart deen duerch eng Biergerbedee-
legung entstanen ass an déi gétt och nach am
Oktober ofgestémmt.

Bei der UGDA muss fir déischte Kéier mat
enger Waardeléscht geschaftt gi well sech
immens vill Kanner ageschriwwen hunn. De
Probleem ass awer dass d’Elteren d’Kanner
fir 4 Instrumenter umellen an se dann awer
net an déi 4 Coursé ginn. Am Eveil gétt et
e grousse Personalmangel, well do gi keng
Leit fonnt fir dee Cours ze hale wat en akute
Probleem ass. Da kénnt awer nach dobdi dass
déi Leit déi sollen agestallt gi gepréift ginn ob
si d’létzebuergescher Sprooch beherrschen.
Waardeléschte ginn et an der Perkussioun am
Piano an der Gittar an am Theater. Engersiits
gétt e Probleem vu Personalmangel, et géife
Leit am Ausland fonnt gi mé déi erféllen dann
d’Konditioun vun der Sproochkenntnis net.
An anersiits gétt et de Probleem dass an der
Musekschoul 2 Sdll zaiteweis ewechfalen.
Dat ass natierlech eng kriddeleg Situatioun
méd d'Gemeng Kielen ass net déi eenzeg
Gemeng déi mat Waardeléscht fiert. D’Ma-
damm Vicky Thein gouf schonns a Kenntnis
gesat dass et keng gutt Iddi ass déi Coursé
gratis unzebidden. Da soll een op de Wee
goen dass een deene Leit déi d’Coursen net
kénne bezuelen entgéint kénnt, well ganz vill
Kanner déi ugemellt si kommen einfach net
ma et gétt einfach esou vill Personal agestallt
wat da kascht. Et ass einfach en Daiwelskrees
dat Ganzt.

De Buergermeeschter Félix Eischen (CSV) be-
stitegt dass de Probleem vun de villen Aschrei-
wunge kénnt vu Kanner déi am Endeffekt guer
net kommen. Bei der Waardeléscht handelt et

sech em 63 Kanner. Et wér sénnvoll sech eng
Kéier mam Hér Christian Meifiner zesummen-
zesetze fir eventuell Léisungen ze fannen.

Den Hir Guy Kohnen (CSV) informéiert
dass de Biiro vum Office social eng Entrevue
hat mam Schifferot vun der Gemeng Mamer
betreffend 19 Wunnengen déi amgaangen si
gebaut ze ginn, vis-a-vis vun der Pizzeria La
Croccante zu Mamer an déi Wunnenge soll-
ten eigentlech vun der ,,Société Nationale des
Habitations a Bon Marché“ (SNHBM) iwwer-
holl ginn, ’'SNHBM ass awer ofgesprongen.
An deem Kontext ass den Office social gefrot
ginn op dése kéint d’Wunnengen a séi Projet
betreffend ,, Logements abordables“ eranhue-
len. Deen ,,Deal ass dunn och am Conseil
vum Office social 25 Juli 2024 approuvéiert
ginn. An engems ass och decidéiert ginn dass
eng zousatzlech administrativ Kraaft agestallt
gétt. Ab esou vill Wunnengen déi een am
abordabele Wunnraum geréiert brauch een
eng gewéssen Unzuel u Personal fir dat Ganzt
administrativ ze begleeden. Dése Poste gétt
ausgeschriwwe fir dass déi betreffend Persoun
am Hierscht kann ufinken. Et si 34 Wunnen-
gen, 6 zu Kielen 9 Wunnengen zu Bartreng an
da kommen der 19 zu Mamer dobai.

Den Hér Guy Breden (CSV) deelt mat dass
den 10 Juli 2024 d’'Ofschlossversammlung
vum LEADER Létzebuerg West war. Bei
der Versammlung waren den Har Christo-
pher Klein an d'Madamm Jenna Feller vum
Landwirtschaftsministére invitéiert an et ass
em Duerfentwécklung gaangen. Zum Thema
Duerfentwécklung gétt et och eng Brochure
iwwert de landleche Raum an der déi eenzel
Subsiden opgeléscht ginn déi de Gemengen,
de Syndikater an de Verdiner fir alles wat
Infrastrukture fir de den Tourismus a Kultur
ubelaangt zur Verfiigung stinn. Allerdéngs
sinn déi Subsiden u verschidde Konditiounen
ugebonnen. Eng gréisser Diskussioun war de
Sujet Touristewunnengen, déi och an de gréng
Zonen déerfen ugebuede ginn. Och d’Bauere
kénnen esou eng Wunneng ubidde ma iwwert
10 Joer a si mussen aktiv sinn. M vill Bauere
weéssen awer net op si nach 10 Joer aktiv sinn.
Et gétt gekuckt fir an deem Domaine e béssen
no ze besseren, well an eiser Regioun vill ze

wéineg Touristenwunnengen, Hoteller wéi
och Campinger sinn. Am Uschloss sinn och
Projete virgestallt ginn.

De Buergermeeschter, Félix Eischen (CSV)
informéiert dass d’Gemeng Kielen sech
staark mécht fir eng Zon 30 an der rue de
Kehlen zu Ollem. De Schifferot huet och e
Rendez-vous mam Roland Fox, Direkter vun
der Ponts & Chaussées wou dann déi grouss
Versammlung vum September preparéiert
gétt an iwwert déi grouss Ligné bezuiglech
dem Verkéier geschwat gétt.

Den Hir Guy Breden (CSV) informéiert
dass hie puer Mol drop ugeschwat ginn ass
vu Bierger déi gesot hunn dass eng Zon 30 an
der rue de Kehlen zu Ollem ganz vill hélleft
fir de Verkéier ze berouegen.

1. Nottirsakten/Compromisen/Bailen

1.1. Akt fir en Echange vun zwou
Parzellen an der ,,rue Belle-Vue“
zu Kielen

Wirend senger Sétzung vum 28 Juni 2024,
huet de Gemengerot de Compromis fir en
Echange n°2024/1/2/CP, deen de de 05 Juni
2024 énnerschriwwe gouf, approuvéiert. Un-
hand vun désem Compromis tauscht Societéit
»MAREA S.A.% vertrueden duerch séin een-
zegen Administrateur M. Jean Rico Marochi,
mat der Gemeng Kielen eng Parzell mat enger
Surface vun 0,01 Ar, um Uert ,,Rue Belle-Vue®,
géint Parzellen mat enger Surface vun 0,06 Ar.
Den approuvéiert de Gemengerot den ent-
spriechenden Akt fir en Echange n°6.709 deen
den 19 Juli 2024 énnerschriwwe gouf.

1.2. Akt fir de Verkaf vun enger
Parzell an der ,,rue de Goeblange*
zu-Nouspelt

Wirend senger Sétzung vum 24 Mee
2024, huet de Gemengerot de Compromis
n°2024/1/6/CM deen den 22 Mee 2024 té-
schent der Gemeng Kielen an de Partnere
Madamm Layla Zaidi et dem Monsieur Fa-
brice Gauthier énnerschriwwe gouf. Unhand
vun désem Compromis verkeeft dGemeng
Kielen eng Parzell mat enger Surface vun
0,64 Ar, situéiert um Uert ,Rue de Goe-
blange® De Gemengerot approuvéiert den
entspriechenden Akt n°769/2024 deen de
19 Juli 2024 énnerschriwwe gouf.

2. Lotissementer

2.1. Lotissement vun engem Terrain
an der ,,rue de'Capellen® zu Ollem

Den 23 Abréll 2024, huet de Geometer
Geolux G.0.3.14. S.A. vu Fenneng e Projet
vun engem engem Lotissement fir Societéit
Antonissen Lux Sarl zu Bireldeng opgestallt.

Dése Projet gesdit vir d'Parzell déi am Kadas-
ter vun der Gemeng énnert der n°653/1689
ageschriwwen ass, Sektioun B vun Ollem,
Plaz, mat enger Surface vun 12,55 Ar, situéiert
um Uert ,,Rue de Capellen” an zwee Lousen
ze splécken, an zwar d'Lous n°653/Lot 1, mat
enger Surface vu 5,74 Ar an d’Lous n°653/
Lot 2, mat enger Surface vu 6,81 Ar dozou
kommen d’Lous n°653/Lot 3 (ouni Kadas-
ternummer), mat enger Surface vun 0,16 Ar
an d’Lous n°653/4 (ouni Kadasternummer)
mat enger Surface vun 0,13 Ar, fir kénnen
zwee jumeléiert Haiser ze bauen. Deemno
approuvéiert de Gemengerot dése Projet.

2.2. Lotissement vun engem Terrain
an der ,,rue du Moulin“ zu Dondel

De 17 Abréll 2024 huet de Geometer Geolux
G.0.3.14. S.A. vu Bartreng e Projet fir e Lotis-
sement fir ’Madamm Nadja Sabine Burg an
den Hir Sébastien Pierre André ausgeschaftt.
Dése Projet gesdit vir ' Parzell déi am Kadaster
vun der Gemeng ageschriwwen ass énnert der
Nummer 13/796, Sektioun D vun Dondel,
Plaz, mat enger Surface vu 69,78 Ar, um Uert
»rue du Moulin®a 4 Lousen ze deelen, an zwar
d’Lous n°13/Lotl (0,03 Ar), d'Lous n°13/Lot
2 (27,58 Ar), d’Lous n°13/Lot 3 (26,07 Ar) an
d’Lous n°13/Lot 4 (2,16 Ar). Deemno appro-
uvéiert de Gemengerot dése Projet.

3. Punktuell Modifikatioun vum PAP
NQ um Uert ,,Krdizhiel“ zu Nouspelt

Wirend senger Sétzung vum 22 Mee 2024,
huet de Schifferot decidéiert d’Propositioun
vun der punktueller Modifikatioun vum
PAP NQ um Uert ,, Krdizhiel“ zu Nouspelt a
senger Versioun vum Mee 2024 anzeféieren.
De Gemengerot approuvéiert d Propositioun
vun der punktueller Modifikatioun vum PAP
NQ um Uert ,,Kriizhiel“ zu Nouspelt.

4. Konventiounen

4.1. Soler S.A. - Konventioun
fir Kompensatiounsmesuren

D’Konventioun beziiglech der Emsetzung
vu Kompensatiounsmesuré gouf de 26 Juni
2024 téschent der Gemeng Kielen, vertrue-
den duerch hire Schifferot an der Societéit
Soler S.A. énnerschriwwen. Unhand vun
déser Konventioun accordéiert d'Gemeng
Kielen der Societéit Soler S.A. d'Recht Kom-
pensatiounsmesuren op de Parzellen déi am
Kadaster vun der Gemeng Kielen, Sektioun E
vu Keespelt a Meespelt, énnert der Nummer
861/0, Bésch, mat enger Surface vu 4 Ar an
der Nummer 860/1945, Akerland, mat enger
Surface vun 19,30 Ar, situéiert um Uert ,, Auf
der Nackt“ ageschriwwe sinn, em ze sétzen.

4.2. Youth & Work - Konventioun
fir Collaboratioun - Avenant

De Gemengerot approuvéiert den Avenant
vun der Konventioun vum 11 November
2020 fir d'’Kollaboratioun déi d’Emsetzung
vum Projet Youth & Work virgesdit deen
téschent der SIS Youth & Work, vetrueden
duerch hier Grénnerinnen esou wéi Geranten
an der Gemeng Kielen vertrueden duerch hier
Schifferot énnerschriwwe gouf. Unhand vun
désem Avenant gétt den Artikel 1,,Obligation
du partenaire associé” vun der Konventioun
vum 11 November 2020 modifizéiert an dat
ab dem 01 Januar 2025 vu dass de Montant
vum Finanzement op 3€ pro Awunner vun
der Gemeng festgeluecht gouf (virdrunner 2€)

4.3. Club Senior Kielen -
Konventioun téschent 3 Acteuren

De Gemengerot approuvéiert d Konventioun
téschent 3 Acteuren vum Joer 2024, souwéi
déi generell Konditiounen, beziiglech dem
Club Senior / Club Aktiv Plus Kielen déi, den
13 Juni 2024 téschent dem Staat, vertrueden
duerch de Familljeminister, den Héar Max
Hahn, der ASBL Club Senior, vertrueden du-
erch hier Presidentin, dMadamm Claudine
Meyer an der der Gemeng Kielen, vertrueden
duerch hire Schifferot, énnerschriwwe gouf.

4.4. JUKI - Avenant 2024 zu der
Konventioun 2023

De Gemengerot approuvéiert den Avenant
2024 zu der Konventioun beziiglech dem
Fonctionnement vun dem Service fir Treffen,
Informatioun an Animatioun fir Jonker, ge-
nannt JUKI Asbl. Némmen déi finanziellen
Donnéeén si gednnert ginn an zwar de Mon-
tant vun de Salairen déi musse bezuelt gi vum
Staat an der Gemeng klamme vun 172.138€
op 180.814,00€, d'Kaschte vum Fonctionne-
ment klamme vu 26.857€ op 27.622€ wat mat
sech bréngt dass de Total vun 198.995€ op
208.436€ klémmt.

5. Patrimoine vun der Gemeng

Unhand vu senger Deliberatioun vum 07 Juni
2016, huet de Gemengerot en Auto fir déi ad-
ministrativ Service vun der Gemeng kaf fir
e Montant vun 22.080,73€ TTC (18.872,42€
HTVA). Et handelt sech ém e Gefier vun der
Mark a Model Renault Zoé. Dee selwechten
Auto gouf als Totalschued vum zoustidnnegen
Expert klasséiert, no engem Accident vum de
26 Méerz 2024. Den Gemengerot trétt den
Auto, deen ausser Betrib gesat gouf, gratis un
d’Entreprise SOS Dépannage of an hilt désen
aus dem Verméige vun der Gemeng.

6. Gemengereglementer

6.1. Gemengereglement beziiglech
der Allokatioun vun engem Subsid
fir d’Benotzung vun hygieenesche
Weéndelen

De Gemengerot decidéiert dése Punkt op eng
spéider Sétzung vum Gemengerot ze setze fir
nach Detailer vun désem Reglement ze kldren.

6.2. Gemengereglement beziiglech
der Allokatioun vun der Primme fir
Schiiler aus dem Secondaire, vun
der Uni a fir schoulesche Meritt

De Schifferot proposéiert fir d’'Reglement
beztiglech de Primme fir Schiiler aus dem Se-
condaire a vun der Uni ze reviséieren andeems
verschidde Primmen harmoniséiert ginn an
dass och de schoulesche Meritt belount gétt.
De Gemengerot hélt dést Reglement fest.

7. Verschidde Subsiden

Opgrond vun den Demande fir e Subsid déi
warend dem 2 Trimester vum Joer 2024 vun
nationalen Associatiounen an humanitér in-
ternational Associatiounen agereecht goufen,
proposéiert de Schifferot 5 Subsiden an Héicht
vun 125€ am 2 Trimester 2024 ze spenden, wat
en Total vu 625€ ausmécht.

8. Donen déi amplaz vum
Montant fir Kaddoen am Kader
vu Gebuertsdeeg, Gebuerten an
Hochziite gespent ginn

De Schifferot huet d'Initiativ ergraff de Bene-
ficiairé vun engem Arrangement oder engem
Kaddo ze proposéiere fir den entspriechende
Montant en Don un eng karitativ Associati-
oun vun hirem Choix ze spenden. Deemno
spent de Gemengerot follgend Subsiden u
follgend national an international humanitér
Associatiounen:

9. ,Compte administratif “
a ,Compte de gestion“ 2022

D’Direktioun vum Kontroll vun der Gemen-
gecomptabilitéit vum Inneministére huet e
Rapport beziiglech der Iwwerpréiwung vum
»Compte administratif“ a vam ,,Compte de
gestion vum Exercice 2022 vun der Ge-
meng Kielen den 11 Juni 2024 opgestallt. De
Schifferot huet den 3 Juli 2024 Positioun zu
désem Rapport geholl. An deem Kontext hélt
de Gemengerot provisoresch de ,,Compte ad-
ministratif an de ,,Compte de gestion“ vum
Exercice 2022 fest mat engem definitive Boni
vu 4.527.089,81€.

10. Ugeleeénheete vum Personal -
Schoultransport / SEA

10.1. Kreatioun vun 3 Poste fir
Salariéé mat intellektueller Téche,
Vollziit, fir de Schoultransport

vun der Gemeng Kielen, mat enger
kompletter Upassung un d’Kategorie
C, Loungrupp C1, Ennergrupp
Erzéiung a Psycho-Soziales

De Gemengerot kreéiert 3 Poste fir Salariéé
mat intellektueller Tache, Vollziit, fir de
Schoultransport vun der Gemeng Kielen a
fixéiert déi minimal Conditiounen déi ee vu
Formatioun muss hu fir sech kénnen op dése
Posten ze mellen an zwar en Diplom vum
Niveau 3 am Kader vun de létzebuergesche
Qualifikatiounen esou wéi se am Artikel 69
vum Gesetz vum 28 Oktober 2016 virgesi sinn.

Association Forme juridique Montant
Fondation Cancer Luxembourg Fondation 80,00€
Een Hierz fir Kriibskrank Kanner asbl ASBL 320,00€
Caritas Luxembourg Fondation 140,00€
Alzheimer asbl ASBL 80,00€
Létzebuerger Kannerduerf asbl ASBL 80,00€
Schrétt fir Schrétt asbl ASBL 70,00€
Déierenasyl Gasperich ASBL 70,00€
Unity Foundation Luxembourg Fondation 70,00€
UNICEF Luxembourg ONG 80,00€
Meédecins sans frontieres Luxembourg asbl | ASBL 170,00€

Total: 1.160,00€

10.2. Kreatioun vu 6 Poste fir
Salariéé mat intellektueller Tache,
Vollziit fir de SEA vun der Gemeng
Kielen, mat enger kompletter
Upassung un d’Kategorie C,
Loungrupp C1, Ennergrupp
Erzéiung a Psycho-Soziales

De Gemengerot kreéiert 6 Poste fir Salariéé
mat intellektueller Tache, Vollzdit, fir de
SEA vun der Gemeng a fixéiert déi minimal
Conditiounen déi ee vu Formatioun muss hu
fir sech kénnen op dése Posten ze mellen an
zwar en Diplom vum Niveau 3 am Kader vun
de [étzebuergesche Qualifikatiounen esou wéi
se am Artikel 69 vum Gesetz vum 28 Oktober
2016 virgesi sinn.

11. Confirmatioun vun dréngende
Verkéiersreglementer vum Schiifferot

De Gemengerot confirméiert 4 Verkéiers-
reglementer vum Schéfferot an zwar fir
Aarbechte fir den Uschloss vu Glasfaser u
Wunnbhaiser fir d’Post vun der Strooss Am
Schaarfeneck zu Kielen vum 1 Juli 2024 bis
de 26 Juli 2024, fir Ausgruewungsaarbechten
op der Lingt vun der Strooss Um Schénner
zu Kielen vum 1 Juli bis zum Ofschloss vun
den Aarbechten, fir Aarbechte fir den Usch-
loss vu Glasfaser u Wunnhaiser fir d’Post an
der Strooss Am Duerf zu Kielen vum 1 Juli
bis zum Ofschloss vun den Aarbechten, fir
Reglementatioun vum Gemengewee téschent
Dondel a Meespelt (Kleng Amerika) an an
der ,,rue de Dondelange“ zu Meespelt ab dem
19 Juli 2024.

12. BA-Aktioun fir Katastroph
an der jumeléierter Gemeng
Meckenbeuren - Don

D’jumeléiert Gemeng Meckenbeuren gouf
Enn Mee ufanks Juni staark vun Onwiedere
getraff. Doropshin huet de Schifferot d'Initi-
ativ ergraff d'Beneficer vun de Festlechkeeten
déi am Kader vun Nationalfeierdag 2024
erakomm si souwéi den Iwerschoss vun
de Fongen déi fir dOrganisatioun vun der
Visitt vun der groussherzoglecher Koppel
un d’Katastrophenaffer vu Meckenbeuren
an d’Suen déi mat Héllef vun engem Opruft
bei den Awunner, Associatiounen, Verdiner
gesammelt goufen ze spenden. De Gemenge-
rot spend, op Propositioun vum Schifferot,
en Don vun 30.000€ un d’Affer vun Iwwer-
schwemmungen un eis jumeléiert Gemeng
Meckenbeuren an Dditschland.

13. Personal Ugeleeénheeten -
Kommunalen Erzéiungs- an
Emfangdéngscht fir Kanner

13.1. Modifikatioun vun

enger Tiche vun engem
Gemengenemployé an der
Kategorie C, Loungrupp Cl,
Ennergrupp Erzéiung a Psycho-
Soziales

De Gemengerot beschléisst d’ Modifikatioun
vun enger Tache vun engem Employé aus
dem SEA an der Kategorie C, Loungrupp Cl,
Ennergrupp Erzéiung a Psycho-Soziales, vun
aktuell 30 Stonnen an der Woch op 24 Stonnen
an der Woch ab dem Isten September 2024.

13.2. Modifikatioun vun

enger Tdche vun engem
Gemengenemployé an der
Kategorie B, Loungrupp B,
Ennergrupp Erzéiung a Psycho-
Soziales

De Gemengerot beschléisst d’ Modifikatioun
vun enger Tache vun engem Employé aus
dem SEA an der Kategorie B, Loungrupp BI,
Ennergrupp Erzéiung a Psycho-Soziales, vun
aktuell 36 Stonnen an der Woch op 40 Stonnen
an der Woch ab dem Isten September 2024.

13.3. Ernennung vun engem
Gemengenemployé an der
Kategorie C, Loungrupp ClI,
Ennergrupp Erzéiung a Psycho-
Soziales

De Gemengerot ernennt e Gemengenem-
ployé an an der Katégorie C, Loungrupp Cl,
Ennergrupp Erzéiung a Psycho-Soziale fir
de SEA fir 16 Stonnen an der Woch an op
onbegrenzten Z4it.

13.4. Ernennung vun engem
Gemengenemployé an der
Kategorie C, Loungrupp Cl,
Ennergrupp Erzéiung a Psycho-
Soziales

De Gemengerot ernennt e Gemengenem-
ployé an an der Kategorie C, Loungrupp CI,
Ennergrupp Erzéiung a Psycho-Soziale fir
de SEA fir 30 Stonnen an der Woch an op
onbegrenzten Z4it.

13.5. Ernennung vun engem
Gemengenemployé an der
Kategorie B, Loungrupp Bl,
Ennergrupp Erzéiung a Psycho-
Soziale (Educateur diplomé)

De Gemengerot ernennt en Educateur diplo-
mé fir de SEA fir 36 Stonnen an der Woch
(90%) énnert dem Statut Gemengenemployé
an op onbegrenzten Ziit.

13.6. Decisioun fir d’Klassement
vun engem Gemengenemployé an
der Kategorie C, Loungrupp CI,
Ennergrupp Erzéiung a Psycho-
Soziales

De Gemengerot decidéiert, no der Applika-
tioun vum Artikel 19 vum geénnerte grouss-
herzogleche Reglement vum 28 Juli 2017
betreffend dem Regime an den Indemnitéite
vun de Gemengebeamten, d'Klassement vum
engem Gemengenemployé an der Katego-
rie C, Loungrupp Cl Ennergrupp Erzéiung
a Psycho-Soziales.

13.7. Decisioun fir d’Klassement
vun engem Gemengenemployé an
der Kategorie C, Loungrupp CI,
Ennergrupp Erzéiung a Psycho-
Soziales

De Gemengerot decidéiert, no der Applika-
tioun vum Artikel 19 vum gednnerte grouss-
herzogleche Reglement vum 28 Juli 2017
betreffend dem Regime an den Indemnitéite
vun de Gemengebeamten, d’Klassement vum
engem Gemengenemployé an der Katego-
rie C, Loungrupp Cl Ennergrupp Erzéiung
a Psycho-Soziales.

13.8. Decisioun fir d’Klassement
vun engem Gemengenemployé an
der Kategorie A, Loungrupp A2,
Ennergrupp Erzéiung a Psycho-
Soziales

De Gemengerot decidéiert, no der Applika-
tioun vum Artikel 19 vum geénnerte grouss-
herzogleche Reglement vum 28 Juli 2017
betreffend dem Regime an den Indemnitéite
vun de Gemengebeamten, d’Klassement vum
engem Gemengenemployé an der Katego-
rie A, Loungrupp A2, Ennergrupp Erzéiung
a Psycho-Soziales.

13.9. Decisioun fir d’Klassement
vun engem Gemengenemployé an
der Kategorie C, Loungrupp Cl,
Ennergrupp Erzéiung a Psycho-
Soziales

De Gemengerot decidéiert, no der Applika-
tioun vum Artikel 19 vum gednnerte grouss-
herzogleche Reglement vum 28 Juli 2017
betreffend dem Regime an den Indemnitéite
vun de Gemengebeamten, d'Klassement vum
engem Gemengenemployé an der Katego-
rie C, Loungrupp C1, Ennergrupp Erzéiung
a Psycho-Soziales.

13.10. Ufro fir d’Kierzung vum
provisoresche Service vun
engem Gemengenemployé an
der Kategorie C, Loungrupp CI,
Ennergrupp Erzéiung a Psycho-
Soziales.

De Gemengerot accordéiert engem Gemengen-
employé beim SEA an der Kategorie C, Loung-
rupp Cl, Ennergrupp Erzéiung a Psycho-So-
ziales d’Kierzung vu sengem provisoresche
Service an zwar vun enger Dauer vun 2 Méint,
sou dass de Ufank vu senger Karridr op den
01 August 2024 datéiert ass.



